
Sarajevo, 07.10.2018. – 23 h 
MEDIJIMA
[bookmark: _GoBack]SAOPĆENJE ZA JAVNOST 
U Predsjedništvo BiH ulaze Džaferović, Dodik i Komšić
Koalicija za slobodne i poštene izbore ''Pod lupom'', koja provodi građansko, nestranačko posmatranje Općih izbora 2018 u BiH, je na večerašnjoj  Press konferenciji u Sarajevu izvjestila javnost o procesu glasana i zatvaranju biračkih mjesta,  i zabilježenim incidentima do 21:30. 

Prema preliminarnim nalazima Koalicije, najveći broj glasova za  bošnjačkog člana Predsjedništva BiH,osvojio je Šefik Džaferović 37,9% glasova sa marginom greške +- 1,7%, slijede Denis Bećirović sa 32,5 % glasova sa marginom greške +- 1,4% te Fahrudin Radončić sa 12,9% glasova sa marginom greške +- 1,1%. Ostali kandidati za bošnjačkog člana Predsjenitšva BiH imaju ukupno 16,7% glasova sa marginom greške +- 0,8%. Za hrvatskog člana Predsjedništva BiH najveći broj glasova osvojio je Željko Komšić 54.7% glasova sa marginom greške +- 2,1%, slijedi Dragan Čović sa 34,1% glasova sa marginom greške +- 1,9% te Diana Zelenika sa 5,9 % glasova sa marginom greške +- 0,8%. Ostali kandidati za hrvatskog člana Predsjenitšva BiH imaju ukupno 5,3% glasova sa marginom greške +- 0,8%.

Milorad Dodik  osvojio je najveći broj glasova u utrci za srpskog člana Predsjedništva BiH 54,1 % glasova sa marginom greške +- 1,1%, slijedi Mladen Ivanić sa 42,6 % glasova sa marginom greške +- 1,1%. Ostali kandidati za srpskog člana Predsjenitšva BiH imaju ukupno 3,3 % glasova sa marginom greške +- 0,4%. Koalicija ''Pod lupom'' provodi procenu izbornih rezuultata na temelju slučajnog reprezentativnog uzorka biračkih mjesta.   Navedeni podaci odnose se na 95% obrađenog uzorka 

Izlaznost na nivou države je bila 53,6 % birača/ica sa marginom greške +-1%. Izlaznost na nivou Federacije BiH 51,2% birača/ica sa marginom greške +-1,2 % te za Republiku Srpsku BiH 55,2% birača/ica sa marginom greške +-1,4%. Margina greške je računata sa 95. postotnim intervalom tačnosti. 
Koalicija ''Pod lupom'' provela je projekt prikupljanja i obrade rezultata izbora za članove predsjedništva BiH prikupljanjem službenih rezultata izbora sa biračkih mjesta u Bosni i hercegovini. Finalne rezultate utrka za članove Predsjedništva BiH Kolicija ja će objaviti sutra na Press konferenciji u 11:00 sati. 




Proces zatvaranja biračkih mjesta na većini biračkih mjesta je protekao u skladu sa Izbornih zakonom BiH i pravilima. 79% biračkih mjesta zatvoreno je u 19:00, 15% do 19:15, a preostalih 6% do 20:00 sati. Na 76% biračkih mjesta nije bilo glasača ispred biračkih mjesta pri zatvaranju. Na 22 % biračkih mjesta građanima/kama koji su se zatekli ispred biračkih mjesta u 19:00 h je omogućeno glasanje a u 2% nije omogućeno glasanje. Na većini biračkih mjesta, zatvaranju su prisustvovali svi članovi biračkih odbora. 

Proces otvaranja biračkih mjesta i glasanja također je na velikoj večini biračkih mjesta protekao u skladu sa zakonom. Zabilježene su manje tehničke nepravilnosti. Na oko 25% biračkih mjesta zabilježeno je od 1 do 5 slučajeva da je jedna osoba više puta pomagala biračima/cama koji su pristupili glasanju a na 4% biračkih mjesta zabilježeno je od 1 do 5 slučajeva glasanja bez važećih identifikacionih dokumenata.

Praksa široko rasprostranjenog porodičnog glasanja nastavila se i na ovim izborima. Od 1 do 5 ovakvih slučajeva zabilježeno je na 52% biračkih mjesta a na dodatnih 4% zabilježeni su frekventniji slučajevi, od 6 do 25 puta. Na 1% biračkih mjesta takvih slučajeva je bilo više od 25. U izolovanim slučajevima zabilježeno je da birači dolaze na biračka mjesta sa već označenim glasačkim listićima te da se jednoj osobi izdaje više glasačkih listića za isti izborni nivo.
Poređenjem vrsta nepravilnosti po biračkim mjestima uočeno je da se obično samo jedna vrsta nepravilnosti pojavljuje na jednom biračkom mjestu.

Proces brojanja glasova za članove Predsjeništva BiH obavljen je u skladu sa  izbornim pravilim na većini biračkih mjesta u zemlji. Posmatrači Koalicije nastavljaju svoj rad na biračkim mjestima i u liokalnim izbornim komisijama. 
Do 21:30 Koalicija ''Pod lupom'' je primila ukupno 401 dojavu o kritičnim situacijama od čega se 76 odnosi na nepravilnosti pri procesu glasanja.  Zabrinjava pojava tzv. bugarskog voza koji je primjećen na 14 biračkih mjesta. Također u 14 slučajeva ugrožena je sigurnost posmatrača/ica Koalicije ‘’Pod lupom’’ zbog narušavanja javnog reda i mira na tim biračkim mjestima. 
Naloženo je ulaganje 100 primjedbi u Zapisnike o radu biračkih odbora-
Informacije o procesu prebrojavanja glasačkih listića i utvrđivanju rezultata izbora biće predstavljene javnosti na sutrašnjoj konferenciji za novinare u 11:00 sati u PSBiH.

Za sve dodatne informacije molimo Vas da se obratite koordinatorici za odnose s javnošću Koalicije ''Pod lupom'' Nini Zubović  putem elektronske pošte pr@podlupom.org ili telefona 033 268 160 i 063 396 534.

Ovaj projekat finansira Evropska unija.

